Батыс Қазақстан облысы Білім басқармасының Облыстық әдістемелік орталығының жоспарына сәйкес, 2026 жылдың 21-22 мамыр күндері Бөкей ордасы ауданында қосымша білім беру ұйымдарының директорларына арналған «INSPIRE TO LEAD: Шабыттандыру арқылы басқару мәдениеті» облыстық тимбилдинг семинар-практикумы ұйымдастырылды.
Іс-шараның негізгі мақсаты - қосымша білім беру ұйымдары басшыларының басқарушылық құзыреттілігін дамыту, көшбасшылық мәдениетін жетілдіру, командалық өзара әрекеттестікті нығайту және шабыттандыру арқылы тиімді басқару дағдыларын қалыптастыру.
Семинарға облыстық, аудандық (қалалық) қосымша білім беру ұйымдарының директорлары қатысып, тәжірибе алмасу алаңында бас қосты. Қатысушылар «Q-BILIM» серіктестік желісі жобасы аясында құрылған «Synergy Lab», «NetBirinshi», «Qosymsha Boost», «UnityX», «АсарTeam», «Бастама Crew» топтарына бірігіп, түрлі креативті әрі тәжірибелік тапсырмаларды орындады.
Бағдарлама аясында қатысушылар Бөкей Ордасы тарихи-музей кешеніне танымдық экскурсия жасап, өңірдің тарихи-мәдени мұрасымен танысты. Сонымен қатар, кешкі «Костер кешінің құпиясы» форматындағы шығармашылық кездесу ұжымдық байланысты нығайтуға бағытталды.
Семинардың екінші күні «Forest Team: Бірлік пен көшбасшылық алаңы» тимбилдингі ұйымдастырылып, қатысушылар орман жағдайында арнайы әзірленген квест тапсырмаларын орындады. «Ми синхроны», «Шешім қабылдау», «Директор киносы», «Тамыз кеңесі — жаңа формат» секілді кезеңдерде директорлар өздерінің көшбасшылық, стратегиялық ойлау, жедел шешім қабылдау және командалық жұмыс дағдыларын көрсетті.
Әсіресе, далалық форматтағы «Директор киносы» тапсырмасы қатысушылардың шығармашылық әлеуетін ашып, басқарудағы шынайы жағдаяттарды шешудің тиімді жолдарын ұсынуға мүмкіндік берді.
Семинар қорытындысында барлық командалар белсенділігі мен ұйымшылдығы үшін марапатталып, қатысушыларға сертификаттар табысталды.
Аталған шара басшылар арасындағы кәсіби байланысты нығайтып қана қоймай, заманауи басқару мәдениетін қалыптастыруға, жаңа идеялар мен тәжірибелерді ортаға салуға үлкен мүмкіндік берді.

